
[bookmark: _heading=h.gjdgxs]Departamento di Asunto Social kier anuncia medidanan cu ta na vigor en conexion cu e situacion Covid-19 

[bookmark: _heading=h.screreb1gfnr]Oranjestad, Aruba - En conexion cu e situacion actual di Corona Virus (Covid-19) y e medidanan di “social distancing” y prevencion pa contene e virus aki,  Departamento di Asunto Social kier informa tur su clientela di lo siguiente.

[bookmark: _heading=h.apvaxomr1h7t]Entrante 17 di maart te cu 31 di maart 2020 tur Oficina di Departamento di Asunto Social lo ta cera pa bishita publico. Tur servicio na nos clientela ta continua unicamente via nos liñanan di telefon directo pa cada departamento of via email. Casonan di emergencia lo wordo atendi conforme e protocol di instruccion desaroya pa personal di Departamento di Asunto Social. E medidanan aki ta vigente te cu 31 di maart 2020.

[bookmark: _heading=h.ait3arzb2dyn]Tur cliente cu tin un cita pendiente cu DAS por yama nos pa mas informacion na un di nos liñanan di telefon. Nos kier informa cu si un cliente no tin minuut pa yama via celular, por indica esaki na un di nos personal pa asina nos por yama bek. Asina aki nos por garantisa un miho servicio na nos clientela. 

[bookmark: _heading=h.9t31lty8094s]Departamento di Asunto Social lo haci anuncio oficial asina cu bin cambio den circumstancia y medida di proteccion contra Covid-19. Por sigui tur anuncio via nos pagina di Facebook. 

